
ВЛИЈАНИЕТО НА СОЦИЈАЛНИТЕ МРЕЖИ ВРЗ 
НАСТАВАТА И ОДНОСОТ НАСТАВНИК - УЧЕНИК 

Киро Јорданов – Наставник по Англиски јазик1 

Загорка Чапова - Педагог2 

1ООУ „Славејко Арсов“ – Штип  

Апстракт 

Социјалите мрежи земаат сѐ поголем замав во секојдневниот живот 
на луѓето. Евидентно е влијанието на социјалните мрежи врз секоја сфера 
од човековото делување, па тоа не го одминува ни образованието. Иако 
луѓето наивно гледаат на употребата на социјалните мрежи, тие сепак имаат 
извршено огромни промени на начинот на функционирање на целокупниот 
живот и функционирање на општеството. Прашањето што овде го 
поставуваме е дали и како тие влијаат на образовниот процес и на 
чинителите на образованието. Стручните работници во сферата на 
комуникологијата, социологијата и образованието долго време 
предупредуваат на чувствителноста на интерперсоналните односи на 
наставиците и учениците кога станува збор за масовните медиуми. Неретки 
се случаите кога наставници се пријатели со учениците на своите приватни 
социјални профили при тоа навлегувајќи во нивниот приватен живот. Често 
може да се видат неумесни и неприкладни коментари на профилите на 
наставниците и учениците. Коментарите од  типот: „Наставничке, најубава 
сте!“, „Наставниче греете“, „И јас сакам ваква прекрасна учителка“, на тоа 
таа одговара „Фала срце, најјака сум, нели?“ се многу чести на социјалните 
мрежи. Или коментари од типот: „најжешката колешка...“ двајца колеги си 
коментираат на социјални мрежи, а при тоа имаат ученици за пријатели ги 
нарушува природните односи кои треба да се негуваат во односот на 
релација наставник – учени и наставник – наставник. Иако многумина би 
искоментирале дека никој не е имун на новиот тренд и наставниците си 
имаат свој приватен живот, сепак треба да се има на ум и влијанието на 
однесувањето на наставниците врз нивната професионалност и улогата која 
																																																													
1ООУ „Славејко Арсов“ - Штип 
2ООУ „Славејко Арсов“ - Штип 

ја играат наставниците во општеството, а посебно на учениците и 
образованието воопшто. Од друга страна, социјалните мрежи можат во 
голема мера позитивно да влијаат на образовниот процес поради олеснетата 
комуникација наставник – ученик. Сето ова претставува интерес на сите 
чинители во образовниот процес и пошироко во општественото делување. 
Затоа е и неопходно истражување за да се утврдат претпоставките за 
влијанието на социјалните мрежи врз образовниот процес. 

 
Клучни зборови: комуникација, масовни медиуми, дистанца, 

тренд, чинители. 
 
Вовед 

 
Социјалните мрежи и нивната употреба во светот завзема се 

поголем и поголем замав. Влијанието врз образованието е евидентно па 
затоа во светски рамки се посветува огромно внимание на однесувањето на 
луѓето, а особено на учениците при кристењето на истите. Најпрво ќе го 
дефинираме поимот социјални мрежи. Што се тоа социјални мрежи? 

Ако претражете на интернет ќе најдете податоци дека социјална 
мрежа е општествена структура составена од поединци кои се нарекуваат 
„јазли“ а кои се поврзани со еден или повеќе специфични типови на 
меѓузависност, како што се вредности, визии, идеи, финансиски интереси, 
пријателство, сродство, заеднички интерес, финансиска размена или односи 
на доверба, знаење или престиж.  

Структурата која резултира може да биде многу сложена. Анализата 
на социјалните мрежи во последно време станува клучна техника и почетна 
точка на истражување на модерната социологија, антропологија, 
социолингвистика, психологија, студии за комуникација, информатичките 
науки, економијата, биологијата, а е популарен предмет на истражување и 
во други области.  

Социјалните мрежи се очигледно еден од најприфатените начини на 
комуникација во 21виот век. Тоа го потврдува нивното повеќемилионско 
„членство“ и секојдневното користење. Преку социјалните мрежи 
поединците се групираат во одредени групи и тоа лично, на работни места 
и пред се online. Целите на социјалните мрежи се разновидни: 
социјализација, пореба од нови познанства, собирање и споделување на 
информации од заеднички интерес, заедничко хоби и тн. Од овде можеме 
да заклучиме дека социјалните мрежи првенсвено служат за општествување 

на луѓето, нивна комуникација и постојан контакт или забава. Тие 
поврзуваат поединци или групи со заеднички статус, слични функции, 
културни и други сличности или заеднички интерес, како и сопствена 
презентација. 

Се разликуваат два вида на социјални мрежи: фокусирани на 
одредени интереси (наменети за одредени поединци, кругови, оранизации и 
сл.) и „традиционални“ (отворени социјални мрежи). Важно за социјалните 
мрежи е можноста за создавање на сопствена мрежа на пријателии 
елиминирање на членови кои не делат заеднички интереси и цели. 

Најпознати социјални мрежи се: Facebook, MySpace, Instagram, 
Twitter, Pinterest, LinkedIn, YouTube, MeetUp, Flickr, Slideshare и Ning. 

 
Социјалните мрежи и образованието во светот 

 
Користењето на социјалните мрежи за лична употреба е многу 

познат концепт кај повеќето од наставниците и учениците, употребата за 
професионални и образовни цели често не непозната и понекогаш страшна 
територија. Како и да е, тоа е моќна алатка која е вредна за разгледување 

Употребата на социјалните мрежи во образованието може да се 
подели во две категории: за професионален развој на наставниците и 
употреба за комуникација со учениците. Професионалниот развој најчесто 
го сочинуваат зачленувањето или следењето на одредени страници 
направени за наставници, прашување и давање идеи и предлози од други 
наставници, следење на страници и нови трендови и идеи, споделување 
ресурси и материјали. Комуникацијата со учениците и родителите исто така 
е многу важен аспект во образованието, преку социјалните мрежи тие 
можат да бидат информирани за одредени настани, како и соработка меѓу 
учениците и родителите. Како и да е, многу важен недостаток може да биде 
мешањето на професионалниот материјал и личниот. Доколку наставникот 
еден профил користи и како личен и како професионален може да биде 
проблем. Учениците секогаш се нестрпливи да ѕирнат во приватниот живот 
на наставникот, тоа често доведува до рушење или намалување на 
позитивната бариера меѓу наставникот и ученикот. 

Таквата проблематика треба будно да се следи од страна на 
одговорните. Во образованието во Република Македонија до сега не 
постојат податоци за постоење на закон или регулатива која го ограничува 
користењето на социјалните мрежи особено, како најпопуларната мрежа 
facebook. Случајот во други држави е различен.  

Во САД, во 
државата Њу Хемпшир 
еден наставник бил 
отпуштен од работа 
бидејќи одбивал да ги 
избрише неговите 
ученици од листата на 
пријатели на facebook. 
Наставникот бил 
пријател со 250 ученици 
на страната, областа има 
политика која им 
забранува на 
наставниците да се 
поврзуваат со ученици на 
социјалните мрежи. 
Надзорникот на бласта 
Д-р Миделтон вели дека 
таа политика служи за да 
се спречи поминување на 
границите во односот 

наставник-ученик, во исто време тој вели: „Facebook е прекрасна алатка за 
комуникација помеѓу пријателите, но наставниците не се пријатели со 
учениците“.  

Еден нов закон во Мисури, САД, забранува „ексклузивна“ врска 

помеѓу наставниците и учениците. Несакан ефект од ова би можело да биде 

целосно повлекување а наставниците од ефикасна употреба на образовните 

мрежи и вмрежување. Овој акт за заштита на учениците има некои одредби 

кои се на здрава основа. Некои од тие одрдеби бараат од училиштата да 

пријават наоди за злоупотреба на државните институции, но исто така 

воведува сериозни ограничувања на начинот на кој се дозволува да 

комуницираат во средината за учење. Особено внимание се обратило на 

следниов дел: „Наставниците не можат да воспоставуваат, одржуваат 

интернет страница која е поврзана со работата освен ако не е достапна на 

училишните администратори и законските старатели на децата“, 

„Наставниците исто така не можат да имаат интернет страна која не е 

поврзана со работата кој дозволува пристап до моментални или поранешни 

ученици“. Се спори дека со овие одредби се криминализира употребата на 

директни пораки на Twitter, Google Plus, редовн електронска пошта и тн. 

Законот може да доведе до казнување на поголем број на наставници кои 

само сакаат да бидат достапни на своите ученици на било кој начин, а 

особено на начин на кој ќе одговара на интересите на денешните млади луѓе. 

 

 
 

Покрај тоа што се легитимни за образовни потреби, приватните пораки им 

даваат можност на наставниците кои навистина сакаат да им дадат 

поддршка на своите ученици и им возможуваат да помагаат на учениците 

кога имаат потреба од тоа. Друг наставник Нејт Смит, наставник по историја 

во средно училиште близу Канзас вели дека тој веќе ги одбива поканите за 

пријателство од негови ученици за да задржи лична и професионална 

дистанца. Но тој е загрижен дека некои порединечни области ќе одат на 

поминување на границите од законот, „Ќе има многу училишни области кои 

ќе ги забранат сите форми на комуникација преку социјални медиуми со 

учениците,“ тој исто така додава, „Може да се пропуштат некои навистина 

добри образовни можности“.  

Овие примери укажуваат дека зборот пријател добива ново 

значење: Од појавувањето на Facebook и другите социјални мрежи кои се 

стекнаа со популарност, зборот пријатели еволуирал. Покрај 

традиционалното значење тој исто така почнал да значи луѓе од кого 

добиваш информации за настани на интернет врските и од кои можете да 

добивате пораки, со кого стапувате во виртуелен контакт и тн. Во исто 

време пријател на facebook може да значи и луѓе, непознати кои ги имате 

видено еднаш или два пати. Луѓето лесно додаваат пријатели, ова е особено 

вистина за тинејџерите и студентите кои имаат тенденција да се 

спријателуваат со сите со кои ќе се сретнат, па вклучувајќи ги и нивните 

наставници. Некои тоа го гледаат како позитивен знак, претпоставувајќи 

дека тоа виртуелно пријателство ќе придонесе учењето да стане позабавно 

и поедноставно. Сепак, има силни причини поради кои некои наставници 

не ги прифаќаат своите ученици на платформите од социјалните медиуми. 

 

Социјалните мрежи и образованието во основните училишта 

во Општина Штип 

 

Досега немаме сретнато сериозно истражување за употребата на 

социјалните мрежи во нашата држава ниту пак до сега имало закони или 

подзаконски акти кои ја одредуваат употребата на социјалните мрежи во 

образовните институции. Поради законската одредба за употреба на ИКТ во 

образованието се препорачува користење на OER (Open Education Resources 

– Отворени Образовни Ресурси) и наставниците се охрабруваат да прават 

блогови или интернет страни кои ќе го олеснат учењето во голема мерка. 

ИКТ во наставата сепак ги охрабрува наставниците да ги користат 

социјалните мрежи и интернетот.  

Од овие причини се наметна потребата да се истражи состојбата со 

влијанието на социјалните мрежи врз наставата, како и врз односот 

наставник – ученик. Во едно истражување кое го извршивме во петте 

основни училишта во Штип на репрезентативен примерок од 170 ученици 

од осмо и деветто одделение, како и 30 наставници кои предаваат во истите 

одделенија. Анкетниот прашалникот се состои од дванаесет прашања кои 

даваат одговор на многу дилеми. 

На прашањето број еден: Дали имате профил на некоја од 

социјалните мрежи? 96% од учениците одговориле со ДА, а 4% одговориле 

со НЕ, додека наставниците 93% одговориле со ДА, а 7% одговориле со НЕ. 

Од одговорите на ова прашање се утврди дека огромен број на чинители во 

образовниот процес се корисници на некоја од социјалните мрежи.  

На прашањето број два: Дали на вашиот профил имате пријатели 

од наставниците 90% одговориле со ДА, а 10% одговориле со НЕ. Додека 

кај наставниците на истото прашање, Дали на вашиот профил имате 

пријатели од учениците 67% од наставниците одговориле со ДА, а 33% 

одговориле со НЕ. Одговорите овде покажале исто така дека голем број на 

наставници и ученици се пријатели на социјалните мрежи. 

Најголем број од ученците или 97,7% одговориле дека се пријатели 

со своите наставници на социјалната мрежа facebook, додека наставниците 

одговориле дека 83,3% се пријатели на facebook. Од одговорите се гледа 

дека најголем број од наставниците и учениците се поврзани на мрежата 

facebook. 

На прашањето дали наставниците и учениците комуницираат на 

социјалните мрежи, 36,47% од учениците одговориле со ДА, а 63,53% 

одговориле со НЕ, додека кај анкетата за наставници 46,67% одговориле со 

ДА, а 63,53% одговориле со НЕ. Од обработката на податоците утврдивме 

дека иако многу голем број од наставниците и учениците се пријатели на 

социјалните мрежи, особено на facebook сите не ги користат за 

комуникација.  

 На петтото прашање, дали со наставниците/учениците 

коментирате на слики, настани и новини преку социјалните мрежи од 

лична содржина и колку често само 2,35% од учениците одговориле со ДА, 

и 3,33% од наставниците го дале истиот одговор. 78,8% од учениците и 80% 

од наставниците на истото прашање одговориле со НЕ. Од овде можеме да 

забележиме дека наставниците и учениците не ги следат профилите дни на 

други ќога станува збор за лична содржина освен во изолирани случаи. 

Шестото прашање, сосема спротивно од претходното, се однесува 

на комуникација на чинителите во образованието во однос на самото учење 

и за наставни цели, дали наставниците/учениците ги користат 

социјалните мрежи со вас за наставни цели и колку често. На ова прашање 

одговорите се речиси поделени 50/50. 29,41% од учениците одговориле дека 

ги користат социјаните мрежи за наставни цели, додека 30% одговориле 

дека комуникацијата на социјалните мрежи не им е во правец на 

надградување и олеснување на наставата. Понатаму - 14,7% од учениците 

одговориле дека ретко ги користат социјалните мрежи за наставни цели, 

20% понекогаш ги користат социјалните мрежи за таа цел, а само 5,88% од 

учениците одговориле дека често ги користат социјалните мрежи за 

образовни цели. Од наставниците, од друга страна 36,66% имаат одговорено 

дека социјалните мрежи ги користат за образовни цели во комуникација со 

учениците, 40% одговориле со НЕ, 16,67% одговриле дека ретко го 

користат во комуникација за образовни цели, 3,33% понекогаш, и 3,33% 

често ги користат за подобрување и олеснување на комуникацијата со 

учениците и во исто време олеснување на нивното учење. 

Позтивната бариера помеѓу наставниците и учениците е испитана со 

прашањето 7. Дали преку комуникацијата со наставниците/учениците на 

социјалните мрежи чувствувате посебна близина со истите? 18,23% 

одговориле дека комуникацијата на социјалните мрежи направила да 

чувствуваат посебна близина со наставниците кои се нивни пријатели, 

81,77% од испитаниците  не чувствуваат поголема близина од 

пријателството и комуникацијата на социјалните мрежи зо нивните 

наставници. Наставниците пак 6.67% одговориле со ДА на прашањето дали 

чувствуваат намалување на дистанцата наставник-ученик и дури 93,33% 

одговориле со НЕ. Ова значи дека само во одреден, мал процент се 

нарушува таа бариера наставник-ученик и се зголемува близината меѓу 

наставниците и учениците. Социјалните мрежи не допринесуваат во голема 

мера лично да се зближуваат. Сепак појавувањето дури и во најмал стапен 

на таа појава на близина може да биде алармантна за институциите бидејќи 

секојдневно можеме да прочитаме дека во голема мерка се нарушила таа 

бариера наставник – ученик при што довело и до емотивни и физички врски, 

затоа на оваа појава треба да се гледа со претпазливост. Добрата страна е 

што процентот кај наставниците кои не дозволуваат да се намалува 

дистанцата која ја имаат поставено со учениците е многу голем, дури 

93,33%. 

На прашањето за учениците дали примиле помош од наставниците 

на социјалните мрежи за домашна или нејасна задача, само 10,59% 

одговориле со ДА, додека со НЕ одговориле висок 71,76%, а 12,35% од 

учениците ретко добиваат помош од наставниците на социјалните мрежи и 

само 5,29% од учениците понекогаш ја користат оваа можност на 

социјалните мрежи, никој од учениците не одговорил дека често добива 

помош од наставниците на интернет. Од наставниците 6,67% одговориле со 

ДА на прашањето, значи дека многу малку од наставниците ги користат 

социјалните мрежи за да им помагаат на учениците со домашните или со 

нејасните работи. Со НЕ одговориле 70% од анкетираните наставници, 

додека 6.67% ретко ја користат оваа можност, понекогаш одговориле 

13,33% и 3,33% никогаш не им помагаат на учениците преку социјалните 

мрежи, дали за домашни работи или за нејасни задачи. Од ова анкетно 

прашање можеме да заклучиме дека социјалните мрежи не се многу 

искористени за поддршка на учениците иако голем број на наставници се 

поврзани на социјалните мрежи. 

Во однос на позитивната граница и дистанца која е потребна да 

постои меѓу наставниците и учениците, како и слободата да комуницираат 

за лични работи и неформални разговори одговорите на пршањето „Дали 

чувствувате дека се нарушила потребната граница наставник – ученик и 

се чувствувате слободни на наставниците/учениците да им кажете лични 

работи и неформална комуникација“: се следни: 6.47% од учениците 

одговориле со НЕ, додека 93,53% одговориле со ДА, од наставниците 10% 

одговориле со НЕ и 90% со ДА. Од овде заклучуваме дека социјалните 

мрежи можат да влијаат врз односот наставник – ученик, иако случаите кај 

нас не се во голем број, сепак мора да се внимава, првенствено од страна на 

наставниците и стручните служби.  

Можноста за следење на дејствувањето на пријателите на 

социјалните мрежи може исто така да влијае на односот наставник – ученик. 

На прашањето: Дали често ги следите движењето и случувањата на 

вашите наставници/ученици преку социјлните мрежи? 20,59% од 

учениците одговориле дека ги следат наставниците на социјалните мрежи, 

додека 79,41% одговориле дека не ги следат често наставниците. 

Наставниците пак 13,33% одговориле дека ги следат учениците на 

социјалните мрежи, а 86, 67% одговориле дека не ги следат учениците на 

социјалните мрежи. И во оваа област се гледа дека е многу мал бројот на 

ученици и наставници кои се следат на социјалните мрежи. 

На прашањето: Дали нивната активност на социјалните мрежи 

извршила влијание врз оценувањето на знаењата, само 2,35% од учениците 

одговориле позитивно, а 97,65% одговориле со НЕ. Додека кај наставниците 

3,33% одговориле позитивно, а дури 96,67 одговориле негативно. Малиот 

број на позитивни одговори на ова прашање покажува дека комуникацијата 

на социјалните мрежи не влијае кај најголем број на наставници во 

оценувањето, што е добра појава. 

За тоа како наставниците и учениците ја оценуваат полезноста од 

комуникацијата на социјалните мрежи зборува следново: За тоа колку 

учениците сметаат дека е позитивна комуникацијата одговори ДА дале 

14,12%, додека со НЕ одговориле дури 85,88%, поголем број пак 

наставници сметаат дека полезноста од комуникацијата на социјалните 

мрежи е голема се 33,33%, додека 66,67% сметаат дека нема корист од 

комуникацијата на социјалните мрежи. Сепак резултатите покажуваат дека 

има потреба да се обучуваат и да се истражуваат можностите на социјалните 

мрежи. Меѓутоа, употребата треба да биде контролирана и пристапот мора 

да биде внимателен.  

Ова истражување е направено на ученици од основно образование, 

но и средните училишта, па и високото образование се подложни на 

влијанието на социјалните мрежи, можеби и во поголема мера, па од голема 

важност би било да се направи анкетирање и во тие институции за да се 

утврди стварната состојба. 

Заклучок 

Потенцијалот за користење на социјалните мрежи во образованието 

е огромен. Можноста за моментален пристап до наставникот, до образовни 

материјали и секако, професионален развој за наставниците не може да ја 

понуди друг ресурс.  

Истражувањата покажуваат дека голем дел од чинителите во 

образовниот процес ги користат социјалните мрежи, но тие најчесто ги 

користат за приватни цели, а многу помалку ги ползуваат можностите кои 

се нудат за образовни цели.  

Евидентно е дека има потреба и од внимателност при употребата на 

социјалните мрежи особено на личните профили на наставниците и 

учениците. Иако тие нудат брза и непречена комуникација, сепак 

навлегувањето на учениците во личниот живот на наставниците и обратно 

може да ги преклопи личниот и професионалниот живот на учесниците во 

образовниот систем. Социјалните мрежи можат да предизвикаат 

преминување на бариерата наставник-ученик доколку тие не се внимателни. 

Многу од наставниците и учениците ставаат лични настани, непристојни 

слики или коментари кои потенцијално го нарушуваат односот и влијаат на 

образовниот процес.  

Додека во голем број држави социјалните мрежи се под засилен 

надзор и се со закон определени, во Република Македонија не постојат 

никакви ограничувања или правни одредби затоа е потребно да се изведат 

истражувања и да се определат мерки за озаконување на употребата на 

социјалните мрежи за да може да се исползуваат предностите кои ги нудат.  

